
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
b"○b" কোরাণ শরিফ ।
গকে মৃত্তিকায় প্রোথিত করিব, অথবা তাহাদের উপরে আকাশের এক খণ্ড ফেলিয়া দিব, নিশ্চয় ইহার মধ্যে প্রত্যেক পুনমিলনকারী দাসের জন্য নিদর্শন আছে * । ৯ । ( র ১ )
এবং সত্য সত্যই আমি দাউদকে আপন সন্নিধানহইতে মহত্ত্ব দান করিয়াছিলাম ( বলিয়াছিলাম, ) হে পৰ্ব্বত সকল, তাহার সঙ্গে তোমরা চলিতে থাক ও পক্ষীদিগকে (তাহার বশীভূত করিয়াছিলাম, ) এবং তার জন্য লৌহকে কোমল করিয়াছিলাম ‘’ ৷ ১০ + ( এবং বলিয়াছিলাম) যে তুমি সুবিস্তৃত
تكتيكيبيو سيحديدية عليه


	অর্থাৎ আকাশ ও পৃথিবীর প্রতি দৃষ্টি করিলে কিং বা নিক্ষেপ ও প্রোথিত করার ক্ষমতার প্রতি মনোযোগ করিলে নিশ্চয় ইহার মধ্যে যে নিদর্শন আছে বুঝিতে পারিবে। (ত, হে, )


প্রেরিতত্ব বা ঐশ্বরিক জবুর নামক গ্রন্থ কিংবা রাজত্ব বা সদ্বিচার অথবা দুঃখী দরিদ্রের প্রতি বদান্যতা বা বিদ্যাপত্তা অথবা উপাসনাশীলতাযোগে সৰ্ব্বোপরি দাউদের মহত্ত্ব ছিল । দাউদ ষখন জপুর গ্রন্থ অধ্যয়নে প্রবৃত্ত হইতেন তখন তাহার হুমধুর স্বরে আকৃষ্ট হইয়। পশুযুথ দৌড়িয়া আসিত, তাহার মনোহর স্তোত্রগানে উড্ডায়মান বিহঙ্গকুল আকুল হইয়া আকাশ হইতে ভূতলে অবতরণ করিত। ঈশ্বর বলিতেছেন যে, আমি পৰ্ব্বত সকলকে আজ্ঞা করিয়াছিলাম যে, তোমরাও স্তোত্রগানের সময়ে দাউদের সঙ্গে আপন আপন স্বরে যোগ দান কর, অথবা সে যে স্থানে যায় তাহার সঙ্গে ভ্রমণ করিতে থাক। দাউদের আলৌকিক ক্রিয়ার মধ্যে এই অলৌকিক ক্রিয়া ছিল যে, তিনি যখন যে স্থানে যাইতে চাহিতেন গিরিরাজিও তাহার সঙ্গে সঙ্গে চলিত, এবং তিনি যখন গান করিতেন পৰ্ব্বত সকলও তাহাতে যোগ দিয়া গান করিত। ঈশ্বরের আজ্ঞাক্ৰমে পক্ষিবৃন্দ তাহার বশাভূত হইয়াছিল, উহার তাহার মস্তকোপরি শ্রেণীবদ্ধ হইয়া স্বস্বরে তাহার সঙ্গে গান করিত। অগ্নিসংযোগ ব্যতিরেকে তাহার হস্তে লৌহ মধুখের স্যায় কোমল হইয়া যাইত। তিনি তত্ত্বারা যাহা ইচ্ছা তাহা প্রস্তুত করিয়া লইতেন। (ত, হে,)

		 এই পাতা শেষ সম্পাদিত হয়েছে ১৭:২১টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

